
RINGKASAN EKSEKUTIF

Rumusan mingguan edisi ini menyentuh beberapa isu utama dalam dan luar
negara khususnya dalam isu politik, ekonomi, keselamatan luar dan dalam
negara. Rumusan berita dalam negara menyentuh perkembangan isu
terorisme di Asia Tenggara, Reformasi Institusi Pendidikan dalam silibus

Sejarah dan Agama, Perkembangan Isu Separatisme, dan Perkembangan Isu
Pertikaian Politik Malaysia-Singapur. Rumusan isu luar negara pula
menyentuh perkembangan isu Laut China Selatan dengan China menambah
infrastruktur strategiknya di Laut China Selatan.

KESELAMATAN

kerjasama Malaysia's Special Branch dan Singapore’'s Internal Security Department mendedahkan terdapat motif

rekrutmen ke dalam ISIS yang didalangi oleh warga Singapura kepada penduduk sekitar Johor

1.0 Isu Terrorisme: Lima Negara Jadi Tumpuan Peningkatan

Operasi ISIS Di Asia Tenggara

Lima negara Asia Tenggara menunjukkan trend peningkatan tumpuan operasi
ISIS di Asia Tengara. Lima negara terbabit adalah Malaysia, Indomnesia,
Singapura, Filipina dan Brunei. Hal ini dipercayai berikutan kekalahan ISIS di

Syria dan peralihan tumpuan operasi kumpulan pengganas ke Asia Tenggara.

Dalam konteks Malaysia, negara ini ingin dijadikan sebagai safe haven
(tempat perlindungan), destinasi transit dan pangkalan logistik bagi ISIS. Motif
berkenaan terbongkar melalui tangkapan 9 orang individu di Sarawak dan

Lembah Klang pada bulan Februari 2019.

Sebelum itu, kerjasama Malaysia's Special Branch dan Singapore’s Internal
Security Department mendedahkan terdapat motif rekrutmen ke dalam ISIS
yang didalangi oleh warga Singapura kepada penduduk sekitar Johor.
Rekrutment tersebut dipercayai bertujuan untuk menyertai operasi serangan
bom ke atas bangunan freemason di Johor Bharu. Sehingga hari ini, Malaysia

mencatatkan tangkapan seramai 459 orang semenjak Februari 2013.

Dalam perkembangan terbaru, lebih 100 orang warga Malaysia yang



terlibat dengan ISIS di Syria memohon untuk kembali semula ke Malaysia.
Memetik akhbar Al-Jazeera, seramai 50 orang telah berjaya dibawa pulang,

disiasat, didakwa dan terdapat juga antaranya melalui proses rehabilitasi.

Awal tahun 2019, Singapura melalui laporan terkini penilaian ancaman
pengganas Kementerian Ehwal Dalam Negeri (MHA) masih meletakkan
ancaman ISIS kekal sebagai yang paling membimbangkan kepada Singapura

meskipun jumlah komplot kumpulan militan telah berkurangan pada 2018.

Sepanjang dua tahun lalu, lapan
individu telah ditahan di bawah Akta
Keselamatan Dalam Negeri (ISA), menurut
MHA. Ini sekaligus membawa jumlah
keseluruhan rakyat Singapura yang
ditangkap di bawah undang-undang itu
kepada 22 orang sejak 2015. Pada tahun
2016, Singapura mendakwa telah

dijadikan sasaran utama dalam dua

Antara suspek pengganas yang ditahan Bahagian Counter
Di Indonesia pula, pihak berkasa Terrorism Cawangan Khas PDRM minggu lalu - Foto Ihsan

rencana utama ISIS.

Detasemen Khusus 88 telah
menghapuskan sebanyak 300kg bahan letupan dan lebih 15 buah bom yang

diperoleh dalam serbuan ke atas sebuah kediaman di Sumatra Utara.

Dalam laporan bertarikh 15 Mac 2019, tiga orang suspek telah ditangkap
di mana mereka memiliki kemahiran pembuatan bom yang tinggi, wang yang

banyak dan ditugaskan untuk melakukan operasi serangan berani mati.

Sehingga tahun 2018, Indonesia mencatatkan operasi pembunuhan dan
tangkapan seramai 396 militan. Hal ini menunjukkan trend peningkatan

penglibatan berbanding seramai 176 orang pada tahun 2017.

Di Brunei pula, seorang lelaki ditangkap kerana membuat perkongsian di
media sosial bagi menarik kelompok pengganas ke negara itu pada bulan mei
2018. Brunei mencatatkan 3 kes penglibatan pengganas ISIS sejak tahun 2017

yang melibatkan kemasukan warga asing ke negara itu.

Filipina pula mencatatkan pergolakan ketenteraan yang tegang antara
pihak tentera dengan militan ISIS. Dalam perkembangan terbarunya, pihak
tentera Filipina dilaporkan berjaya menghapuskan saki baki kepada kumpulan

Dawla Islamiya yang berasal dari Mindanao.



Kumpulan itu dikenal pasti pihak berkuasa sebagai salah satu kumpulan
yang mempunyai ikatan dengan ISIS di negara Filipina. Dalam insiden yang
berlaku pada 15 Mac 2019, ketua kumpulan itu, Abu Dar telah terkorban ketika

pertempuran dengan pihak tentera.

Dawla Islamiya telah menduduki Marawi City selama 5 bulan pada tahun
2017. Pertempuran dengan pihak tentera yang menggunakan persenjataan

udara dan darat telah menghapuskan sebahagian besar kumpulan itu.

Namun begitu, pergolakan tentera dengan kumpulan terbabit tercetus
semula berikutan pengeboman sebuah gereja di wilayah Mindanao pada
Januari 2019. Kumpulan Abu Sayyaf dipercayai antara kumpulan militan IS lain

yang wujud di Filipina.

Pada tahun 2016, ISIS telah mensasarkan rekrutmen kepada penduduk
berbahasa Melayu di Asia Tenggara. ISIS telah melancarkan sebuah akhbar
bahasa Melayu bertajuk Al-Fatihin yang melaporkan perkembangan kumpulan
itu di Timur Tengah. Akhbar ini telah dilancarkan di Filipina pada 20 Jun 2016
dan disebarkan di Singapura, Malaysia, Brunei, Selatan Thailand, Indonesia

serta Filipina.

Pada 18 oktober 2018 yang lalu, Kementerian Pendidikan Malaysia telah mengumumkan pelantikan 13 ahli JKD .

(Gambar Thsan NSTP)

2.0 Reformasi Institusi: Reformasi Polisi Pendidikan Negara Beri

Tumpuan Penilaian Semula Silibus Agama Dan Sejarah

Jawatankuasa Kajian Dasar Pendidikan Negara (JKD) yang dibentuk untuk
mengkaji keseluruhan dasar pendidikan kebangsaan dijangka siap laporannya

pada bulan april 2019.

Perdana Menteri Malaysia, Tun Dr Mahathir Mohamad menyebut
reformasi pendidikan akan membuat penilaian semula kepada kurikulum

agama Islam dan sivik, manakala

penekanan akan diberikan kepada “They include reforming the curriculum

penguasaan bahasa inggeris, tahap where the national civic and religious
education syllabi are currently under review

to ensure values are practised and inculcated.

kualiti guru dan Kkebolehpasaran

mahasiswa. In other words, let’s make national schools

. reat again,”
Memetik kenyataan salah seorang & satm,

ahli JKD itu, pihak jawatankuasa turut -Tun Mahathir Mohamad

memberi tumpuan kepada

pengiktirafan UEC serta silibus sejarah yang bersifat bias.



Dalam minggu ini, hangat di portal berita dan program umum yang
menyatakan silibus sejarah Malaysia terlalu memberi tumpuan kepada naratif
ketuanan Melayu dan Islam yang didakwa memihak kepada keberlangsungan

kuasa BN.

Sarawak pada 12 Mac yang lalu, melalui ketua Menterinya, Datuk Patinggi Abang Johari Tun Openg dipetik telah

mengumumkan pengugugran perkataan ‘negeri’' dalam semua urusan surat rasmi kerajaan.

3.0 Isu Separatisme: Pengguguran Status ‘Negeri’ Bagi Kerajaan

Negeri Sabah Bercanggah Dengan MA63

Tindakan menggugurkan perkataan ‘Negeri’ dari Sabah adalah bertentangan
dengan perjanjian Malaysia 1963 (MA63) walaupun berlaku perubahan pada
artikel 1(2) Perlembagaan Persekutuan. Tuntutan MA63 boleh dipenuhi
sepenuhnya walaupun Sabah kekal

“It was agreed in MAG63 that North Borneo dengan gelaran Negeri Sabah.
shall be a state known as Sabah. This is made
clear in Articles I, IIT, V and VII(2) of MAG63, Pada 17 Mac sebelum itu, Ketua
as well as the Malaysia Bill, which is Annex Menteri Sabah, Mohd Shafie Apdal

. »
A D DAY telah menyatakan persefahaman yang

-Hamid Ismail. sama dengan Sarawak di mana Sabah

bersedia untuk membuat tindakan

yang sama dalam isu pengguguran



perkataan negeri.

Walau bagaimanapun, beliau mengakui kerajaan negeri hanya akan
berbuat demikian jika perubahan pada artikel 1(2) Perlembagaan Persekutuan

menerima sokongan daripada ahli-ahli parlimen di Dewan Rakyat.

Sarawak pada 12 Mac yang lalu, melalui ketua Menterinya, Datuk Patinggi
Abang Johari Tun Openg dipetik telah mengumumkan pengugugran perkataan
‘negeri’ dalam semua urusan surat rasmi kerajaan. Namun begitu, beliau

dikatakan kenyataan tersebut adalah tidak benar.

Sebelum itu, Menteri di Jabatan Perdana Menteri, Liew Vui Keong pada 8
Mac yang lalu telah mengumumkan bahawa Mesyuarat Kabinet bersedia untuk
menggubal Perlembagaan Persekutuan bagi pengguguran status negeri Sabah

dan Sarawak.

Perdana Menteri Tun Dr Mahathir Mohamad bercakap pada persidangan Invest Malaysia 2019 di Kuala Lumpur 19
Mac 2019. - Gambar Thsan Malaymail

4.0 Ketergantungan Ekonomi: Hubungan Malaysia-Singapura Masih

Seperti Status Quo Walau Banyak Pertikaian Politik

Perdana Menteri, Tun Dr Mahathir dalam satu kenyataannya berkata, Singapura
akan 'kekal' menjadi rakan dagangan utama Malaysia meskipun berlaku

pertikaian politik antara kedua negara.

Kenyataan tersebut merupakan kenyataan terkini kerajaan yang memberi
keyakinan kepada Singapura, bahawa pertikaian politik yang berlaku tidak
akan melemahkan hubungan ekonomi

antara kedua negara. “They are our top two key trading

Singapura merupakan antara and investment partners,”

pengkesport terbesar bagi Malaysia. Oleh

-Tun Mahathir Mohamad

itu, Malaysia dilihat cuba menjaga status
quo tersebut, dengan komited untuk berdagang dengan semua rakan
kongsi utamanya, terutama dengan negara-negara yang mempunyai sejarah

"hubungan rapat dan terkuat".

Dalam kenyataan lain, Tun Mahathir berkata bahawa Malaysia dan

Singapura perlu dihubungkan dengan tiga hingga empat lagi jambatan, bagi



memudahkan aliran trafik antara kedua-dua negara. Namun, beliau mendakwa

Singapura tidak mahu membuat jambatan buat masa sekarang.

Beliau membandingkannya dengan Pulau Pinang yang walaupun
mempunyai jumlah penduduk yang lebih rendah, sudah dalam perancangan

untuk menambah jambatannya yang ketiga.

“Trafik di Singapura adalah lebih besar dan sibuk berbanding Pulau
Pinang, (tetapi) kita hanya mempunyai sebuah jambatan dan tambak. Kita
memerlukan sekurang-kurangnya tiga ke empat jambatan baharu. Namun,
untuk beberapa sebab yang saya tidak dapat faham, Singapura tidak mahu

jambatan lagi.” Kata Tun Mahathir dalam forum Invest Malaysia 2019 yang lalu.

Agensi Berita Xinhua membuat gambaran khayalan masa depan di Pulau Yongxing (Woody Island, Paracels)

5.0 China Menambah Infrastruktur Strategik Di Laut China Selatan,
Ketegangan Antara US-China Meningkat.

Menurut satu laporan akhbar di South China Morning Post, China dilaporkan
akan membina pangkalan logistik dan servis nasional yang strategik di Pulau
Woody serta dua buah pulau kecil di sekitar kepulauan Paracell - Tree dan
Drummond. Hal ini diumumkan di dalam laman web rasmi kerajaan tempatan

Shansha (sebahagian wilayah Hainan).

Amerika Syarikat, melalui setiausaha negara, Mike Pompeo, pada 12 Mac
2019 lepas mengkritik rancangan China itu dan menyifatkannya sebagai
pembinaan haram. Pompeo juga menyifatkan usaha China ini dilihat sebagai

langkah pemaksaan kepada pengiktirafan wilayah perairan Laut China Selatan.

Sehubungan dengan itu, dua buah pesawat B-52 Amerika yang berupaya
membawa senjata nuklear telah terbang melalui sekitar kawasan pertikaian
Laut China Selatan pada 13 Mac 2019. Perkara ini menunjukkan pengikatan
operasi ketenteraan oleh Amerika Syarikat di wilayah berkenaan. Sebelum ini
pada bulan Januari 2019, kapal USS MacCampbell telah belayar berdekatan
kepulauan Paracell. Manakala pada 12 Februari 2019, kapal USS Spruance dan
USS Preble telah belayar berdekatan Kepulauan Spartly. Tindakan Amerika
Syarikat ini telah mengundang kemarahan dari pihak Beijing.

